
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի  N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ  ֆինանսների նախարարություն
	03.05.2023թ.

	2. 
	01/9-2/8728-2023

	Ձեր 19.04.2023թ. N 1/17.1/7271-2023 գրությամբ ներկայացված ՀՀ կառավարության «Հայաստանի Հանրապետության կառավարության 2022 թվականի դեկտեմբերի 29-ի  N2111-Ն որոշման մեջ փոփոխություններ ու լրացումներ կատարելու մասին» որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծով առաջարկվում է ՀՀ 2023 թվականի պետական բյուջեի «1173. Անտառների կառավարում» ծրագրի «11004. Անտառների վնասակար օրգանիզմների դեմ պայքար» միջոցառման գծով կատարել միջհոդվածային վերաբաշխում՝ «Մասնագիտական ծառայություններ» տնտեսագիտական դասակարգման հոդվածով նախատեսված 71.1 մլն դրամից 38.5 մլն դրամը վերաբաշխելով «Հատուկ նպատակային այլ նյութեր» տնտեսագիտական դասակարգման հոդվածի վրա: 
Համաձայն հիմնավորման, անվտանգային նկատառումներից ելնելով, Սյունիքի մարզում և Ջերմուկ բնակավայրի անտառածածկ տարածքներում ավիացիոն քիմիական պայքարի աշխատանքներ ներկայումս նպատակահարմար չէ իրականացնել: Արդյունքում՝ վարակված անտառածածկ տարածքներից ավիացիոն պայքարի աշխատանքները 2023թ. նախատեսված 9000 հա-ի փոխարեն հնարավոր է կատարել 4120 հա տարածքում՝ քիմիական թունանյութերի փոխարեն օգտագործելով կենսաբանական պատրաստուկներ։ Մինչդեռ Նախագծով չի բացահայտվում 2023թ. պետական բյուջեով նախատեսված 9000 հա ցուցանիշի ապահովման նպատակով (Սյունիքի մարզի և Ջերմուկ բնակավայրերի փոխարեն) այլ տարածքների ներառմամբ վնասատու օրգանիզմներով վարակված անտառներում թունաքիմիկատներով պայքարի կատարման հնարավորությունը՝ Նախագծով առաջարկվող 4120 հա տարածքներում կենսաբանական պայքարի փոխարեն:
	 Համաձայն 2023 թվականի գարնանը կատարված անտառպաթոլոգիական ուսումնասիրությունների արդյունքների, վնասատուներով և հիվանդություններով առավել վարակված և լայն տարածում ունեցող օջախները գտնվում են Հայաստանի կենտրոնական (Կոտայքի և Արագածոտնի մարզեր) և հարավ-արևելյան հատվածներում (Վայոց ձորի և Սյունիքի մարզեր) և կազմում են 9325 հեկտար, որից 4945 հեկտարը գտնվում է «Հայանտառ» ՊՈԱԿ-ի Սյունիքի, Կապանի, Սիսիանի անտառտնտեսությունների անտառածածկ տարածքներում, իսկ 260 հեկտարը՝ Ջերմուկ քաղաքի շրջակայքում, որտեղ հնարավոր չէ 2023 թվականին իրականացնել ավիացիոն պայքարի աշխատանքներ: Վարակված այլ տարածքները, որտեղ հնարավոր է իրականացնել պայքարի աշխատանքներ կազմում են 4120 հա:

	2. Այս կապակցությամբ առաջարկում ենք խմբագրել նախագծի 2-րդ կետը և հանել Նախագծի հավելված 3-ում նշված ծառայությունները հրատապության հիմքով մեկ անձից ձեռք բերելու համար թույլտվություն ստանալու վերաբերյալ կարգավորումները, քանզի ՀՀ կառավարության 04.05.2017թ. N 526-Ն որոշմամբ հաստատված կարգի (այսուհետ՝ կարգ) 21-րդ կետի 1-ին ենթակետի դ պարբերության համաձայն հրատապության հիմքով պայմանավորված մեկ անձից գնումների կատարման վերաբերյալ որոշումը կայացնում է պատվիրատուի ղեկավարը՝ առանց ՀՀ կառավարության կողմից նման համաձայնություն ստանալու հանգամանքի, ներառյալ ընթացակարգն էլեկտրոնային համակարգի միջոցով կազմակերպելու կամ գնման առարկան կոնկրետ մասնակցից ձեռք բերելու որոշումը:
Միաժամանակ, Նախագծով նախատեսվում է բացառություն կարգի 71-րդ կետի 1-ին ենթակետի զ պարբերության պահանջների նկատմամբ, սակայն Նախագծի փաթեթը չի պարունակում հիմնավորումներ, թե պատվիրատուն ինչպես է ապահովելու պայմանագրի, կանխավճարի և որակավորման ապահովման պայմանները չկիրառելու դեպքում առաջացող հնարավոր ռիսկերի նվազեցումը:  
	Ընդունվել է:
Կատարվել է համապատասխան փոփոխություն:

	Նախագծի հավելված 3-ում անհրաժեշտ է կատարել հետևյալ խմբագրական բնույթի փոփոխությունները.
- 24451200 և 24451110 ԳՄԱ կոդերի անվանումները նշել համապատասխանաբար «սնկերի դեմ պայքարի նյութեր» և «միջատասպան նյութեր»՝ գնումների միասնական անվանացանկին համապատասխան, իսկ չափման միավորները՝ «կգ»,
- 24451200 ԳՄԱ կոդով գնման առարկայի գնման ձևը փոխել, քանի որ հիշյալ կոդը ներառված չէ «Էլեկտրոնային աճուրդի միջոցով ձեռք բերվող գնման առարկաների թվային ծածկագրերի (CPV կոդեր)» ցանկում,
- 60421600 ԳՄԱ կոդի փոխարեն նշել 60441100:	
	Ընդունվել է 
Նախագծի հավելված 3-ում  կատարվել է համապատասխան փոփոխություն: 

	Միաժամանակ հայտնում ենք, որ Նախագծի նախաբանում և 2-րդ կետում հղում է կատարված կարգի 23-րդ կետի 5-րդ ենթակետի «բ» պարբերությանը, այնինչ հիշյալ կետը խմբագրվել է ՀՀ կառավարության 13.10.2022թ. թիվ 1593-Ն որոշմամբ և «բ» պարբերություն չունի:
	Ընդունվել է:
Նախագծում կատարվել է համապատասխան փոփոխություն:

